Известување за концентрација со која ФОЛКСВАГЕН ФИНЕНШЛ СЕРВИСЕС АГ, Германија ќе стекне единствена контрола над трговското друштво ЛогПеј Финеншл Сервисес ГмбХ, Германија и единствена контрола врз трговското друштво ЛогПеј Транспорт Сервисес ГмбХ, Германија
(предмет бр. 08-50 од 18.04.2019 година)
Согласно член 15 од Законот за заштита на конкуренцијата (Службен Весник на Република Македонија бр.145/10, 136/11, 41/14, 53/16 и 83/18) на ден 18.04.2019 година Комисијата за заштита на конкуренцијата прими известување за концентрација со која ФОЛКСВАГЕН ФИНЕНШЛ СЕРВИСЕС АГ, Германија со регистрирано седиште на Гифхорнер Штрасе 57, 38112 Брауншвајг, Германија (“ФВФС”) ќе стекне 100% од акциите, а со тоа и единствена контрола врз трговското друштво ЛогПеј Финеншл Сервисес ГмбХ со регистрирано седиште на Швалбахер Штрасе 72, 65760 Ешборн, Германија ("ЛПФС") или ("Целно друштво"). Со стекнувањето на 100% од акциите во ЛПФС, ФВФС индиректно ќе ги стекне и останатите 49% од акциите, а со тоа и единствена контрола врз трговското друштво ЛогПеј Транспорт Сервисес ГмбХ со седиште на Швалбахер Штрасе 72, 65760 Ешборн, Германија ("ЛПTС"), здружено вложување на ФВФС  (51%) и ЛПФС (49%).
-ФВФС е подружница во целосна сопственост на Фолксваген Акциенгезелшафт ("ФАГ"). ФАГ е трговско друштво кое котира на берза со седиште во Волфсбург, Германија, а матичното друштво е Групацијата Фолксваген. Групацијата Фолксваген е активна во развој, производство, продажба и дистрибуција на моторни возила, вклучувајќи и поврзани резервни делови и додатоци, дизел мотори и мотоцикли, опфаќајќи ги следниве брендови: Фолксваген, Ауди, Бентли, Бугати, Дукати Ламборџини, МАН, Порше, Сканиа, Сеат  и Шкода. Групацијата Фолксваген дава и финансиски услуги, вклучувајќи услуги за финансирање, лизинг, осигурување и управување со возен парк преку ФВФС.

· Групацијата Фолксваген има четири регистрирани субјекти во Република Северна Македонија и тоа:

· Порше Лизинг д.о.о.е.л. Скопје, со седиште на Босна и Херцеговина бр. 3 Скопје – Бутел, Република Северна Македонија;
· Порше Македонија д.о.о.е.л. Скопје, со седиште на Босна и Херцеговина бр. 4 Скопје – Бутел, Република Северна Македонија;
· Порше Брокер А.Д. Скопје, со седиште на Босна и Херцеговина бр. 3 Скопје – Бутел, Република Северна Македонија и
· Сканиа Македонија д.о.о.е.л. Илинден, со седиште на улица 34 бр. 7 Илинден, Република Северна Македонија.
-ЛПФС е подружница во целосна сопственост на ДВБ Банк Се, Германија ("ДВБ"). Како трговско друштво за факторинг, ЛПФС купува побарувања од друштва за логистички и јавен транспорт во Германија. ЛПTС е издавач на картички за гориво и услуги што им овозможуваат на клиентите да вршат безготовинско плаќање за гориво и патарини. ЛПФС и неговите поврзани лица ниту се активни ниту пак генерираат промет во Северна Македонија. 
За целите на оваа Известување, релевантниот пазар на производи може да се дефинира како пазар за (i) услуги за факторинг, и (ii) издавање на картички за гориво/патарини.

2. Врз основа на прелиминарното испитување Комисијата утврди дека предметната концентрација може да потпадне под одредбите на Законот за заштита на конкуренцијата. Сепак конечната одлука по ова прашање е резервирана. 

3. Комисијата ги повикува заинтересираните трети страни да достават забелешки и мислења за оваа концентрација до Комисијата. Забелешките и мислењата на заинтересираните трети страни можат да се испратат на факс: 02 3296 466, на адреса: ул. Св. Кирил и Методиј бр. 54, Скопје или по e-mail: kzk@kzk.gov.mk и истите треба да пристигнат до Комисијата во рок од 10 дена од денот на објавување на ова известување. 

